
     R  E  P U  B  L  I  K  A    E   S  H  Q  I  P  Ë  R  I  S  Ë
KËSHILLI BASHKIAK

V E N D I M

Nr.88, datë 26.07.2018
“PËR MIRATIMIN E MARRËVESHJES SË BASHKËPUNIMIT MIDIS BASHKISË TIRANË DHE FONDACIONIT SHOQËRIA E HAPUR PËR SHQIPËRINË “PËR PËRCAKTIMIN E MËNYRAVE TË BASHKËPUNIMIT MES PALËVE PËR REALIZIMIN EFEKTIV TË  PROJEKTIT “HAPJA E TREGUT PUBLIK TË RROBAVE TË PËRDORURA PËR NXITJEN E VETËPUNËSIMIT DHE TREGTINË AMBULATORE TË KOMUNITETIT ROM DHE EGJIPTIAN”
Në mbështetje të nenit 8, pika 2, nenit 9, pika 1, nënpika 1.1 shkronja “b”, nenit 25, pika 1, nenit 28, pikat 2 dhe 4, nenit 54 shkronjat “f” dhe “k”, nenit 55, pikat 2 dhe 6, nenit 64, shkronja “a” dhe nenit 66, shkronja “d” të ligjit nr. 139/2015 “Për vetëqeverisjen vendore”; nenit 15, pika 3 të ligjit nr. 68/2017 “Për financat e vetëqeverisjes vendore”, ligjin nr. 9355, datë 10.03.2005 “Për ndihmën dhe shërbimet shoqërore”, të ndryshuar; ligjit nr. 8788, datë 07.05.2001 “Për organizatat jofitimprurëse” (i ndryshuar); nenit 3, pika 2 e ligjit nr. 96/2017, datë 13.10.2017 “Për mbrojtjen e pakicave kombëtare në Republikën e Shqipërisë”; vendimit nr. 1071, datë 23.10.2015 të Këshillit Ministrave “Për miratimin e Strategjisë Kombëtare të Mbrojtjes Sociale 2015–2020”; vendimit nr. 76, datë 20.07.2001 të Këshillit Bashkiak “Mbi miratimin e Rregullores për ndërtimin dhe funksionimin e Tregjeve”; vendimit nr. 59, datë 30.12.2015 të Këshillit Bashkiak “Për sistemimin e taksave dhe tarifave vendore në qytetin e Tiranës” (i ndryshuar); vendimit nr. 4, datë 31.01.2018 të Këshillit Bashkiak “Për miratimin e planit të zhvillimit të komunitetit Rom dhe Egjiptian në Bashkinë e Tiranës (2018-2020)”, me propozimin e Kryetarit të Bashkisë, Këshilli Bashkiak,
V E N D O S I:
1. Miratimin e marrëveshjes së bashkëpunimit midis Bashkisë Tiranë dhe Fondacionit Shoqëria e hapur për Shqipërinë, për përcaktimin e mënyrave të bashkëpunimit mes palëve për realizimin efektiv të projektit “Hapja e tregut publik të rrobave të përdorura për nxitjen e vetëpunësimit dhe tregtinë ambulatore të komunitetit Rom dhe Egjiptian”, sipas tekstit që i bashkëlidhet këtij vendimi dhe është pjesë përbërëse e tij.
2. Miratimin e tregut “Rroba të përdorura” të ndodhur në rrugën “Ali Shefqeti”, Shkozë, e cila ndodhet brenda pasurisë me nr. 10/53, ZK  8170, vol. 25, faqja 103, Indeks Harte TR; M,N-19,20, truall me sipërfaqe 119.707 m2 në pronësi të Bashkisë Tiranë, i cili shoqërohet me të gjithë dokumentacionin urbanistik të kërkuar dhe sipas gentplanit përkatës.
3. Subjektet, pjesë e komunitetit Rom dhe Egjiptian, që do tregtojnë në tregun publik të rrobave të përdorura do të përjashtohen nga detyrimi për zënien e hapësirës publike për një periudhë 1 (një) vjeçare.
4. Marrëveshja e bashkëpunimit për realizimin e projektit “Hapja e tregut publik të rrobave të përdorura për nxitjen e vetëpunësimit dhe tregtinë ambulatore të komunitetit Rom dhe Egjiptian”, nënshkruhet jo më vonë se 10 (dhjetë) ditë nga hyrja në fuqi e këtij vendimi. Autorizohet kryetari i bashkisë për nënshkrimin e marrëveshjes me Fondacionin Shoqëria e Hapur për Shqipërinë.
5. Ngarkohet Drejtoria e Përgjithshme e Projekteve Strategjike dhe Zhvillimit Ekonomik, Drejtoria e Përgjithshme e Planifikimit dhe Zhvillimit të Territorit dhe Drejtoria e Përgjithshme e Taksave dhe Tarifave Vendore për zbatimin e këtij vendimi.
6. Ky vendim hyn në fuqi sipas përcaktimeve të pikës 6 të nenit 55 të ligjit nr.139/2015 “Për vetëqeverisjen vendore” dhe pas konfirmimit ligjor nga Institucioni i Prefektit të Qarkut Tiranë.
K R Y E T A R                                                                                                                                                                                                                                  
ALDRIN DALIPI
